
MOSTYN, Cymru, DU
Curadur y Celfyddydau Gweledol
£30k y flwyddyn (pro rata) £24k am 30 awr yr wythnos 

Rydym yn chwilio am unigolyn uchelgeisiol a thalentog i ymuno â'r tîm ac i arwain y rhaglenni 
curadurol ym MOSTYN, gan weithio gyda'r Cyfarwyddwr, Alfredo Cramerotti, a thîm ehangach yr 
oriel, i greu arddangosfeydd cyffrous o ansawdd uchel i'n cynulleidfaoedd a'n cymuned ar-lein. 
Rydym yn chwilio am rywun sy'n gyfarwydd â’r ffordd y mae’r byd celf gyfoes rhyngwladol a'i 
gysylltiadau yn gweithio, yn ariannol ac o ran cynnwys, y gallu i drafod a chyfryngu themâu a 
chysyniadau cymhleth mewn ffordd glir a dealladwy i gynulleidfaoedd lleol, cenedlaethol a 
rhyngwladol. Mae rhwydwaith eang o gysylltiadau yn ogystal ag agwedd ac uchelgais 
pellgyrhaeddol yn hanfodol.

Dyddiad cau ar gyfer gwneud cais: 5pm Dydd Llun 27ain  Mai 2019 
Anfonwch CV a llythyr eglurhaol byr at: lacey@laceywestartintl.com
Dyddiadau’r cyfweliad cyntaf: Dydd Llun 3ydd Mehefin a Dydd Mawrth 4ydd Mehefin 2019
Dyddiad yr ail gyfweliad: Dydd Llun 10fed Mehefin 2019

MOSTYN
12 Stryd Vaughan, Llandudno, Cymru DU
T +44 (0)1492 879201
post@mostyn.org
www.mostyn.org
instagram   / mostynexhibitions
facebook   / twitter  

Ynglŷn â MOSTYN

Mae MOSTYN yn cyflwyno celf a diwylliant rhyngwladol cyfoes, sy’n ysgogi bywydau pobl drwy 
arddangosfeydd, rhaglenni diwylliannol a gweithgareddau masnachol. Wedi'i lleoli yn nhref glan 
môr Llandudno, dyma brif oriel gyfoes a chanolfan celfyddydau gweledol Cymru, sy'n 
gwasanaethu fel lle i ffurfio ac i rannu safbwyntiau newydd drwy arferion artistig/curadurol ac 
ymgysylltu â chynulleidfaoedd. Mae'n rhan o PlusTATE, rhwydwaith celf weledol gyfoes ar draws 
y DU.

Wedi'i lleoli yn Llandudno yng Ngogledd Cymru, MOSTYN yw prif oriel a chanolfan celfyddydau 
gweledol Cymru, sy’n cynnig arddangosfeydd apelgar a rhaglenni dysgu ac addysg ysbrydoledig 
ochr yn ochr â gofod arlwyo, gwerthu a llogi. Mae ein sefydliad cwbl hygyrch a dwyieithog yn 
denu tua 80,000 o ymwelwyr lleol, cenedlaethol a rhyngwladol bob blwyddyn. Mae MOSTYN yn 
Elusen Gofrestredig yng Nghymru a Lloegr (Rhif Elusen Gofrestredig: 507842) ac fe'i hariennir yn 
rhannol gan Gyngor Celfyddydau Cymru a Chyngor Bwrdeistref Sirol Conwy, gan ddenu incwm 
ychwanegol drwy godi arian o ffrydiau ariannu preifat a chyhoeddus a gweithrediadau 
masnachol.

Ein Cenhadaeth
Mae MOSTYN yn cyflwyno celf gyfoes ryngwladol anhygoel sy'n ymgysylltu, yn ysbrydoli ac yn 
annog pobl i ffurfio ac i rannu safbwyntiau newydd am y byd drwy ei raglenni.

https://twitter.com/MOSTYN_Wales_
https://www.facebook.com/mostyngallery/
https://www.instagram.com/mostynexhibitions/
https://www.instagram.com/mostyngallery/


Ein Gweledigaeth
 Cynhyrchu arddangosfeydd celf gyfoes gwych, sydd o ddiddordeb beirniadol ac o bwys 

rhyngwladol
 Ymgysylltu, ysbrydoli a datblygu cynulleidfaoedd amrywiol i lunio persbectif newydd ar y

byd drwy gyfrwng celf gyfoes mewn rhaglenni arddangos, dysgu, digidol a chyhoeddus
 Meithrin, cefnogi a hyrwyddo artistiaid o Gymru yn genedlaethol ac yn rhyngwladol
 Bod yn sefydliad celfyddydol gwydn, cynaliadwy ac uchelgeisiol, gyda chysylltiadau 

rhyngwladol
 Cael ei gwreiddio yng nghymuned ddiwylliannol, gymdeithasol ac economaidd Cymru a 

chyfrannu ati

Ein Gwerthoedd
 Rydym yn cefnogi rhagoriaeth artistig ac yn cefnogi artistiaid yng Nghymru ac yn 

rhyngwladol, gan feithrin datblygiad talent artistig ar bob lefel
 Rydym yn canolbwyntio ar y gynulleidfa, gan sicrhau bod pob rhaglen yn hygyrch ac yn 

cael ei datblygu i ymgysylltu â charfanau eang ac amrywiol
 Rydym yn ymfalchïo yn ein rôl o fewn ein cymuned i gyfrannu at wead diwylliannol, 

cymdeithasol, economaidd a dinesig Gogledd Cymru

Y Rôl
Ymchwilio, datblygu a churadu cynnwys rhaglen celfyddydau gweledol MOSTYN ar draws yr holl 
allbynnau posibl, o arddangosfeydd i ddigwyddiadau, a chyhoeddiadau i weithgareddau ar-lein. I 
lywio’r ffocws a'r strategaeth guradurol, gan fanteisio i'r eithaf ar gyfleoedd codi arian a sicrhau 
bod y cyhoedd yn gallu uniaethu â chynnwys y rhaglenni. Bydd Curadur y Celfyddydau Gweledol 
yn chwarae rôl ymarferol o fewn y sefydliad, gan gynnwys rhaglennu, codi arian ac ysgrifennu 
grantiau, gweithrediadau, cyllidebu, cysylltiadau â'r wasg ac eiriolaeth, cefnogi talent greadigol, 
yn ogystal â chydlynu staff rhan-amser a/neu reolwyr prosiect dros dro mewn perthynas â'r 
rhaglen o arddangosfeydd.

Amgylchedd Gwaith
Byddwch yn gweithio mewn tîm bach sy'n gweithio ar draws adrannau i sicrhau bod eich rhaglen
wedi'i gwreiddio yng ngwaith addysg ac allgymorth MOSTYN, yn ogystal â’i hallbwn digidol, 
partneriaethau’r sefydliad, manwerthu, marchnata a chyfathrebu.

Am beth rydym yn chwilio

Sgiliau
 Bydd gennych o leiaf dair blynedd o brofiad sylweddol o reoli a/neu guradu 

arddangosfeydd yn ogystal â digwyddiadau sy'n gysylltiedig â rhaglenni
 Profiad da o ymchwilio, lledaenu a churadu gwybodaeth am gelf gyfoes o fewn rhaglen 

gyhoeddus
 Llwyddiant amlwg mewn rôl lle mae angen lefelau uchel o drefnu ac arweinyddiaeth
 Sgiliau llafar clir ac effeithiol a gafael gadarn o'r iaith Saesneg, drwy ei defnyddio i 

ysgrifennu'n glir, yn gryno ac yn broffesiynol. Mae gwybodaeth o'r Gymraeg yn 
ddymunol a bydd yn cael ei hystyried yn fantais.

 Y gallu i fentro, cydnabod a blaenoriaethu'r tasgau sydd angen eu cyflawni
 Dealltwriaeth gref o weithio mewn partneriaeth a gweithio mewn tîm



Prif Gyfrifoldebau

 Ymchwil, Datblygu a Chyflenwi: Arwain a rheoli rhaglen guradurol yr arddangosfeydd yn 
MOSTYN o dan arweiniad y Cyfarwyddwr, Alfredo Cramerotti, gan gynnwys arwain y 
gwaith o gynhyrchu, cydlynu, cynllunio a gweithredu tymhorau o arddangosfeydd 
MOSTYN.

 Datblygiad: Datblygu prosiectau diddorol/datblygu perthnasoedd â chysylltiadau y tu 
allan i'r sefydliad sy'n helpu i alluogi datblygiad y rhaglen guradurol gan gynnwys codi 
arian, ysgrifennu ceisiadau, partneriaethau cynhyrchu a nawdd.

 Ymchwil a Chyflenwi: ysgrifennu a golygu testunau; dod o hyd i ddelweddau a chaniatâd 
hawlfraint i'w defnyddio mewn cyhoeddiadau a deunydd cyfathrebu, gan gynnwys y 
wefan.

 Cyflenwi: Monitro a chynnal cyllidebau ar gyfer rhaglenni arddangosfeydd penodol, gan 
gynnwys rhaglenni cyhoeddus, cyhoeddiadau, argraffiadau ac archifo.

 Cyflenwi: gweithio gyda thimau Addysg, Digwyddiadau a Marchnata a Manwerthu i 
sicrhau bod yr holl weithgareddau sy'n gysylltiedig â rhaglenni arddangosfeydd yn cael 
eu cyflawni'n ddidrafferth. Darparu darlithoedd, sgyrsiau a chyflwyniadau ar agweddau 
o'r arddangosfeydd i gynulleidfa amrywiol drwy ddefnyddio geirfa a thechnegau 
cyfryngu priodol.

 Cyflenwi: Ymchwilio i fenthyciadau a pharatoi dogfennau benthyciadau, gweinyddu 
ceisiadau am fenthyciadau a sicrhau bod amodau benthyciadau a gweithdrefnau 
gweinyddol arddangosfeydd yn cael eu gwiredddu h.y. trefnu cludiant ac yswiriant sy'n 
gysylltiedig ag arddangosfeydd, diweddaru rhestrau gwirio, cael dyfynbrisiau, monitro 
dogfennaeth tollau, cydlynu â chludwyr a churadur(on) allanol arddangosfeydd yn ôl yr 
angen, adroddiadau am gyflwr a phacio, cydlynu â chadwraethwyr a negeswyr lle bo 
angen, cael amcangyfrifon, trafod cytundebau, a phrosesu anfonebau.

 Cyflenwi: Cydlynu rheolwyr prosiect dros dro, interniaid a gweithwyr llawrydd eraill yn ôl
yr angen.

 Cyfathrebu: Dangos ac egluro’r rhaglenni a'u hallbwn i gynulleidfaoedd allweddol ac yn 
fewnol o fewn y sefydliad. Cydweithio ag aelodau eraill o'r tîm i gynorthwyo gyda 
chysylltiadau cyhoeddus a chyfathrebu yn y wasg, cyfryngau cymdeithasol (Instagram, 
Facebook, Twitter).

 Proffil: Adeiladu proffil i atgyfnerthu enw da curadurol MOSTYN yn rhyngwladol.

Manyleb Person 

Meini Prawf Hanfodol Dymunol

PROFIAD
Cymhwyster ôl-raddedig mewn curadu amgueddfa, oriel neu arbenigedd 
cyfatebol.

x

O leiaf tair blynedd o brofiad o reoli rhaglen greadigol o fewn amgueddfa 
celf gyfoes neu gyfatebol, gan gynnwys ymchwilio, cynllunio a chyflwyno 
prosiectau o'r dechrau i'r diwedd, gweinyddu rhaglen o arddangosfeydd 
dros dro, rheoli prosiectau ac arwain timau prosiect, trefnu cytundebau, 
dogfennau, cynnwys, dehongli, cyflwyno, cludiant, yswiriant a threfniadau 
cysylltiedig.

x

Profiad o weithio gyda grwpiau cymunedol a chefnogi gwirfoddolwyr a 
myfyrwyr

x



Profiad o weithio gyda gweithwyr proffesiynol, gan gynnwys cadwraethwyr,
trefnwyr digwyddiadau, cynllunwyr arddangosfeydd, staff addysg, 
manwerthu a marchnata.

x

Datblygu sgiliau ysgrifennu a golygu copi ar gyfer cynulleidfaoedd eang. x
Profiad o ddarparu cyfleoedd gweledol ar gyfer cysylltiadau cyhoeddus a 
chyfathrebu yn y wasg, gan gynnwys creu a rheoli cynnwys ar gyfer 
platfformau cyfryngau cymdeithasol.

x

Profiad o reoli ystod amrywiol o brosiectau a rhaglenni creadigol yn 
llwyddiannus.

x

Profiad o reoli ac adrodd ar gyllidebau, gan gynnwys 
gwerthusiadau/adroddiadau cyllid, dadansoddi ystadegol a chynllunio 
ariannol.

x

Crebwyll ariannol a thystiolaeth o gynhyrchu incwm yn llwyddiannus ac 
ysgrifennu ceisiadau.

x

Profiad o weithio gyda phartneriaid rhanbarthol a chenedlaethol a 
gwybodaeth dda am arferion a dadleuon artistig cyfoes.

x

Profiad o weithio gyda rhwydweithiau a sefydliadau cenedlaethol a 
rhyngwladol i helpu i gynllunio, cyflwyno, comisiynu a chyd-gynhyrchu 
sioeau rhyngwladol ac arddangosfeydd teithiol.

x

Y gallu i nodi cyfleoedd ariannu drwy asiantaethau a phartneriaethau 
allanol i sicrhau cynaliadwyedd rhaglenni creadigol.

x

TECHNEGOL/PROFFESIYNOL
Gwybodaeth sylweddol o'r materion, y safonau a'r arferion cyfredol o fewn
y maes curadurol.

x

Sgiliau TGCh cadarn gan gynnwys y gallu i ddefnyddio Microsoft Office, 
Apple iOS, Adobe Creative Suite a Google Suite.

x

Gwybodaeth eang o’r ffordd y mae’r cyfryngau cymdeithasol yn gweithio a 
bod yn gyfarwydd â darparu cynnwys golygyddol i blatfformau a sianeli celf
gyfoes ar-lein.

x

Dealltwriaeth o sut mae sianeli digidol yn gweithio i gynyddu lefelau 
cymryd rhan ac ymgysylltiad.

x

GALLUOEDD
Y gallu i weithio o dan bwysau, rhoi sylw i’r manylion lleiaf a therfynau 
amser a rheoli nifer o arddangosfeydd a phrosiectau ar yr un pryd yn 
effeithlon.

x

Y gallu i weithio'n effeithiol gydag ystod o randdeiliaid a phartneriaid 
cyfredol/darpar bartneriaid.

x

Y gallu i wneud penderfyniadau effeithiol, i flaenoriaethu'n briodol a 
chyflawni nodau, bodloni terfynau amser, a gweithio'n annibynnol tra'n 
dangos mentergarwch gyda lefel uchel o gywirdeb.

x

Sgiliau rheoli data a dadansoddi cadarn. x
Y gallu i feddwl yn greadigol ac i ddatrys problemau. x
YMDDYGIAD
Ffordd o weithio sy'n canolbwyntio ar y gynulleidfa gan fod yn sensitif i 
gydraddoldeb, cynhwysiant ac amrywiaeth.

x

Cydweithio ar draws adrannau. x
Sgiliau arwain a rheoli cadarn gyda'r gallu i ysgogi, ysbrydoli ac effeithio ar 
newid a chyflwyno canlyniadau.

x

Agwedd hyblyg at waith gyda'r parodrwydd i weithio y tu allan i oriau 
arferol o bryd i’w gilydd.

x




